
Yurt taraqqiyoti yo‘lida birlashaylik!

Фестивали тантаналари На-
манган халқаро аэропорти ҳу-
дудидан Гуллар автопаради 
билан бошланди. Унда дав-
латимиз байроғи билан беза-
тилган енгил автомобиллар, 
юк машиналари, комбайн, 
трактор, ҳатто автокрангача 
анвойи гулларга бурканган 
200 дан зиёд транспорт воси-
тасидан иборат машиналар 
карвони Ислом Каримов шоҳ 
кўчасидан Темирйўл вокзали 
айланма йўли – Амир Темур – 
Нодим Намангоний кўчалари 
бўйлаб ҳаракатланди.

Ўтган йилги сайилга 2 миллион 
300 мингдан зиёд меҳмон ташриф 
буюрган бўлса, бу йилги байрамга 
қарийб 4,5 миллион гул ишқибози 
келиши кутилмоқда.

Байрамнинг асосий тантаналари 
бўлиб ўтадиган Заҳириддин Муҳам-
мад Бобур номидаги маданият ва ис-
тироҳат боғи ҳамда Давлатобод тума-
нидаги «Афсоналар водийси» боғида 
байрамни юқори савияда ташкил-
лаштиришга пухта ҳозирлик кўрилган. 

Бунинг учун ушбу масканлар, қо-
лаверса, кўча ва хиёбонларга 30 мил-
лион тупдан кўпроқ 53 турдаги гул кў-
чатлари, манзарали буталар ўтқазил-
ган. Жойларга 40 дан ортиқ турдаги 
500 минг тупга яқин атиргуллар экил-
ган. Шаҳар хушбўй ифорга бурканган.

62-анъанавий Халқаро гуллар 
фестивали тадбирлари бир ой да-
вом этади.

Наманган
вилоятиГуллар шах,рида 

гўзаллик ва 
нафосат байрами
Наманганда 62-Халқаро гуллар 
фестивали бўлиб ўтмоқда

Фарғона
вилояти Фестиваль Мулоқот 

Унда Федерациянинг ви-
лоят кенгаши раиси Гул-
сара Қурбонбоева мам-

лакатимизда инсон қадри 
учун амалга оширилаётган ис-
лоҳотлар, бу жараёнда касаба 
уюшмаларининг иштироки, 
ёшларни қўллаб-қувватлашда 
олиб бораётган чора-тадбир-
лари ҳақида сўз юритди.  Жа-
моа келишувлари ва шартно-
маларида ёшлар учун имтиёз-
лар алоҳида бобда акс этгани, 
уюштирилаётган танловлар, 
иқтидорли эҳтиёжманд тала-
баларга ажратилаётган сти-
пендиялар ва бошқа имтиёз-
ларга алоҳида тўхталди.

– Касаба уюшмалари тала-
баларни ҳам, ёш ходимлари-
мизни ҳам қўллаб-қувватлаб 
келмоқда, – деди Урганч давлат 
университети биринчи прорек-
тори Санжар Давлетов. – Би-

тирувчиларнинг бандлик ма-
салаларини ҳал қилишда ҳам 
жамоат ташкилоти томонидан 
ўтказилаётган мониторинглар 
муҳим аҳамиятга эга бўляпти. 

Учрашувда ёшларнинг кў-
плаб саволларига жавоб қай-
тарилди. 

Бахтиёр ИСМОИЛОВ, 
Ўзбекистон касаба уюшмалари 
Федерацияси Хоразм вилояти 

кенгаши раисининг 
ёшлар масалалари  бўйича 

маслаҳатчиси

Хоразм
вилояти

Раҳбар ва ёшлар учрашуви
Урганч давлат университетида Ўзбекистон касаба 
уюшмалари Федерацияси Хоразм вилояти кенгаши 
«Раҳбар ва ёшлар» учрашувини ташкил қилди.

Тадбир давомида таъкидланганидек, 
мамлакатимизнинг барча ҳудудлари қа-
тори Фарғона вилоятида хотин-қизларнинг 
ҳаёт ва меҳнат шароитларини яхшилаш, 
уларга дахлдор ижтимоий муаммоларни ҳал 
этишга алоҳида эътибор қаратилмоқда. Ху-
сусан, ўтган йили вилоят бўйича 48 мингдан 
зиёд хотин-қизнинг бандлиги таъминлан-

гани, 22 минг нафардан кўпроқ аёлга 405 
млрд. сўмдан зиёд кредит ажратилгани, 23 
мингдан ортиқ опа-сингилларимиз меҳнат 
бозорида талаб юқори бўлган касб-ҳунар-
лар ва тадбиркорликка ўқитилгани уларнинг 
эртанги кунга ишончини мустаҳкамлашга 
хизмат қилди.

Фестиваль доирасида «Энг яхши мутахас-

сисларни тарбиялаган она», «Энг ибратли 
меҳнаткаш она», «Энг яхши тадбиркорлар 
онаси», «Ватан фидоийси онаси», «Энг мато-
натли она» каби 12 та номинацияда вилоят 
миқёсида ғолиб бўлганларга мукофотлар 
топширилди.

Жамшид ЭРГАШЕВ
«ISHONCH»

Биттадир дунёда она деган ном

Марғилон шаҳридаги 
«Ижодкорлар боғи»да 
«Оналарга эҳтиром» фе-
стивалининг якуний вилоят 
босқичи бўлиб ўтди. Боғ ҳу-
дудидаги амфитеатр ви-
лоятнинг барча шаҳар ва 
туманларидан келган 1,5 
минг нафардан зиёд мўъта-
бар онахонлар ҳамда тад-
бир иштирокчиларини ўз 
бағрига жамлади.  

Сўранг,
жавоб берамиз...

ЎН ЕТТИ 
ЁШДАН 

ИШЛАСА 
БЎЛАДИМИ?
Савол: Ўн етти яшар қа-
риндошим ўрта мак-
табни тугатяпти, ўзи 
жуда чевар, тикувчи-
лик цехига ишга ки-
риб ишламоқчи. Янги 
Меҳнат кодексида бу 
ёшдаги ишчиларнинг 
меҳнати қандай тар-
тибга солинади? 

Фаррух ТЎХТАЕВ
Жондор тумани

Жавоб: Ўн саккиз ёшгача 
бўлган шахсларга «Аҳоли бан-
длиги тўғрисида»ги қонунга 
мувофиқ белгиланадиган энг 
кам иш ўринлари ҳисобидан 
захирадаги иш ўринларига 
маҳаллий меҳнат органлари-
нинг йўлланмаси билан ишга 
жойлашиш кафолатланади.

Ўн саккиз ёшгача бўл-
ган шахсларнинг меҳна-
тини меҳнат шароити оғир ва 
хавфли бўлган ишларда, шу-
нингдек, тегишли қонун ҳуж-
жатлари билан белгиланган 
махсус рўйхатга киритилган 
ишларда  қўллаш тақиқланади.

Ўн саккиз ёшгача бўлган 
шахслар меҳнатга оид якка 
тартибдаги ҳуқуқий муноса-
батларда катта ёшдаги ходим-
лар билан тенг ҳуқуқларга эга 
бўлади, меҳнатни муҳофаза 
қилиш, иш вақти, таътиллар 
ва бошқа меҳнат шарт-шаро-
итлари соҳасида эса улар учун 
меҳнат тўғрисидаги қонунчи-
ликда ҳамда меҳнат ҳақидаги 
бошқа ҳуқуқий ҳужжатларда 
белгиланган қўшимча имтиёз-
лардан фойдаланади.

Бунга, хусусан, ўн саккиз 
ёшгача бўлган ходимларга 
қисқартирилган иш вақти ва 
пасайтирилган ишлаб чиқа-
риш нормаларини белгилаш, 
уларни хизмат сафарига юбо-
рилмаслик, тунги ишларга, 
дам олиш кунларидаги ва 
ишланмайдиган байрам кун-
ларидаги ишларга жалб қи-
линмаслик, уларга давомий-
лиги камида ўттиз календарь 
кун бўлган йиллик меҳнат таъ-
тили бериш ва улар бу таътил-
дан йилнинг ўзлари учун қулай 
бўлган исталган вақтида фой-
даланиши мумкинлиги ҳамда 
меҳнат таътилидан чақириб 
олинишларига йўл қўйилмас-
лиги, иш вақтининг давомий-
лиги қисқартирилган режи-
мида ишлаганига қарамасдан 
тўлиқ иш вақти учун ҳақ тўлаш 
сингари имтиёзлар киради.

 
 Ҳуқуқ ва халқаро 

ҳаёт бўлими

Камола Сирдарёнинг ўнг томонидан чап 
томонига, аниқроғи, Бекободдан Ши-
ринга келин бўлиб тушгунча бу шаҳар 
ҳақида дурустроқ тасаввурга эга эмасди. 
Куёв Умид Мусаевнинг касби энергетик 
эди. 

Тошкент давлат иқтисодиёт университетида 
Иқтисодиётда ахборотлар тизими йўналишида 
таҳсил олган Камола Сирдарё иссиқлик электр 
станцияси (ИЭС)га ишга кириб, энергетиклар са-
фига қўшилганида гуриллаб ишлаётган баҳай-
бат қурилмаларни кўриб, ниҳоятда ҳайратланди. 
Чунки хонадонлар, ишхоналар ва кўчаларни ёри-
тадиган, ҳар хил техникалару асбоб-ускуналарни 
ҳаракатга келтирадиган электр энергияси қандай 
ҳосил бўлишини илгари хаёлига ҳам келтирма-
ган эди. Энди эса ҳаммасини ўз кўзи билан кўр-
ди-билди. Муҳими, ҳар қандай иқлим шарои-
тида ҳам корхонада ишлар бир маромда узлук-
сиз давом этишига, ишчилар ўз вазифаларини 
моҳирона бажаришига ишонч ҳосил қилди. Ўзи 
ҳам жамоа аҳлидан ибрат олишга интилди ва тез 
орада улар билан тил топишиб кетди. 

Турмуш ўртоғи Умид баъзан Камоладан «Энди 
ишларинг кўпайди, бу ёқда рўзғор ташвишлари, 
болалар тарбияси... Ҳаммасига улгурасанми, 
ишқилиб, чарчаб қолмайсанми?» деб сўрарди. 
У эса ҳаммасини вақтида уддаларди. Қуш уясида 
кўрганини қилганидек, ҳозир Тошкент педиатрия 

тиббиёт институтида ўқиётган Мафтуна, Тошкент 
политехника институти қошидаги лицейда таҳсил 
кўраётган Абдураҳим, бу йил 3-синфни битира-
ётган Жасурбек ҳам онаси сингари ҳар бир ишга 
олдиндан пухта ҳозирлик кўришни ўрганишяпти.

У Сирдарё ИЭСда дастлаб иқтисодчи сифа-
тида фаолият юритди. Сўнгра касаба уюшма қў-
митасига мутахассис бўлиб ишга ўтди. Бағрикенг, 
қалби дарё қўмита раиси Галина Краснова бу бо-
рада унга устозлик қилди.

Очиғини айтганда, вақти келиб 2 мингдан зиёд 
аъзоси бор Сирдарё ИЭС касабақўми раиси этиб 
сайланиши Камоланинг тушига ҳам кирмаганди. 
Чунки катта оиланинг муаммолари, ташвишлари, 
қувончлари ҳам катта бўлганидек, одамларнинг 
дард-ташвишлари тингланадиган ушбу ташки-
лотнинг фаолияти ҳам кенг қамровли. Лекин бу 
даргоҳдан ҳеч ким норози ва ноумид бўлиб чиқ-
маслиги керак. Унинг раиси эса катта қалбли ва 
кенг феълли бўлиши, жорий қонунларни яхши 
билиши, ҳаммага бирдай ғамхўрлик қилиши, ёр-
дамга муҳтожларни ваколати доирасида ва им-
конияти даражасида қўллаб-қувватлаши керак. 

Камола бу корхонада меҳнат қилаёт-

ганига 19 йил бўлди. Ортда қолган давр мо-
байнида у жамоага, таъбир жоиз бўлса, ипсиз 
боғланди. Сўнгги икки йил мобайнида касабақўм 
раиси вазифасида ишлаш асноси одамлар руҳи-
ятини англашни янада чуқурроқ ўрганди. Иш 
унумдорлиги кўп жиҳатдан қулай меҳнат шарои-
тига ва манфаатдорликка ҳам боғлиқ эканини те-
ран тушуниб етди. 

Ширин шаҳрида Сирдарё ИЭСга тамал то-
шини қўйган, унда узоқ йиллар ишлаб, пенсияга 
чиққан нуронийлар кўп, айни чоғда, турли саба-
бларга кўра, бугунги кунда ёлғиз яшаётганлар ва 
касаликка чалинганлар ҳам бор. Жумладан, кор-
хона фахрийси Исмоил Исломов анчадан буён 
дардман. Аёли уни парваришлаш билаш машғул, 
ёлғиз ўғли эса талаба. Касаба уюшма қўмитаси 
раҳбарияти уларни фақат байрамларда эмас, бо-
шқа пайтлар ҳам тез-тез йўқлаб туради, зарурат 
туғилганда моддий жиҳатдан кўмаклашади. 

Мақсудахон исмли аёл ҳам корхонанинг энг 
яхши ишчиларидан эди. Кутилмаганда бедаво 
дардга чалиниб, вафот этди. Ўғли Умиджон эса 
ёлғиз қолди. Ана шундай оғир дамларда жа-
моа аҳли бу йигитни ўз ҳомийлигига олди. Кўп-
чиликдан меҳр кўргани боис у ҳам қаддини тик 
тутди. Мактабни битиргач, юридик институтда 
ўқишга аҳд қилди. Икки йилдан сўнг эзгу мақса-
дига эришди ҳам. Давомини 
суриштирсангиз, у ҳозир ҳам 
корхона касабақўми эътибо-
рида.

Табиийки, ходимлар иш 
вақтида касабақўмга муро-
жаат қилолмасликлари мум-
кин. Шу боис Камола Муса-
ева уларнинг дардлари-ю қу-
вончларни тинглаш учун туш 
пайти, баъзан ишдан сўнг ҳам 
хонасида ўтиради. Мудом му-
рожаатчиларнинг бирорта 
ҳам илтимосини эътибордан 
четда қолдирмаслик пайида 
бўлади. Эвазига раҳмат эши-
тади, раҳмат эшитгани сайин 
ғайрати жўш уради. 

Корхонада 22 та цех бор. 
Камола улардаги касаба 
уюшма қўмитаси раисларига 
суянади. Режадаги ишларни 
Қурилиш ва таъмирлаш бў-
лимидан Фароғат Фозилова, 
Техник ишлаб чиқариш бўли-
мидан Абдулла Аманов, Хо-
тин-қизлар қўмитаси раиси 
Қизларгул Икромова ва бо-
шқа фаоллар ҳамкорлигида 
бажаради. 

Корхона ходимларининг 
аксарияти ёшлардан ибо-
рат. Улар билан муқаддам шу 
жамоада узоқ йиллар меҳнат қилган тажрибали 
энергетиклар учрашуви ўтказиб турилади. 

– Эндиликда бу даргоҳда ҳам малакали мил-
лий кадрлар етишиб чиқиб, бошқарув пультлари 
фарзандларимиз ва невараларимиз қўлига ўтди, 
– дейди корхона фахрийси, Ўзбекистон Қаҳра-
мони Мирзаҳмат Шойимов. – Мен Ширин энер-
гетика касб-ҳунар коллежида тез-тез бўлиб ту-
раман ва имкони борича ҳомийлик қиламан. 
Ёшларга ҳамма шароитлар бадастир бўлган ҳо-
зирги даврда яхши ўқиб, касб-ҳунар эгаллашлари 
лозимлигини бот-бот уқтираман. Масалага шу 
нуқтаи назардан қараганда, Сирдарё ИЭС ка-
саба уюшмаси қўмитаси раиси Камоланинг ти-
ниб-тинчимаслигига ҳам тан бераман, ёш бўли-
шига қарамай, кўпчиликка бош-қош бўлаётга-
нидан қувонаман. У кўплаб савобли ишлари қўл 
урмоқда. Чунончи, тез-тез биз сингари фахрий-
лар ва ёшлар мулоқотларини – икки авлод учра-
шувларини уюштирмоқда. 

Камола Мусаеванинг айтишича, корхонада 
ишчиларни махсус кийим-кечак, пойабзал, ин-
дивидуал ҳимоя воситалари, сут маҳсулотлари 
билан таъминлаш, мунтазам равишда тиббий 
кўрикдан ўтказиш ишлари ҳам доимий йўлга қўй-
илган. Бултур меҳнат шароитларини яхшилаш 
учун цех ва бўлимлар устахоналарига корхона 
томонидан 80 та микротўлқинли печ, 71 та муз-
латкич олиб берилган, ярим асрча олдин қурил-
ган 400 ўринли душхона таъмирланиб, замона-
вий ҳолатга келтирилган. Корхонанинг техник ва 

иқтисодий кўрсаткичларини барқарорлаштириш 
бўйича рационализаторлик таклифини киритган 
илғор ходимларни тақдирлаш учун 46 миллион 
сўм ажратилган.

Энергетика, нефть-газ ва геология ходим-
лари касаба уюшмаси Республика кенгаши қаро-
рига мувофиқ, электр энергия ва ёқилғи-энерге-

тика ресурсларини тежаш 
бўйича тармоқда ўтказил-
ган «Энг яхши бошланғич 
ташкилот» кўрик-танло-
вида Сирдарё ИЭС вакил-
лари 1-ўринни эгаллаш-
ган. Цехлар ва бўлимла-
раро «Энг обод ва яшил 
ҳудуд» танлови, ишчи-хо-
димлар оилалари ўртаси-
даги «Спорт – мустаҳкам 
оиламиз пойдевори» спар-
такиадаси мусобақалари, 
кўриклар, беллашувлар, 
«Заковат», «Зукко китоб-
хон» интеллектуал ўйин-
лари муваффақиятли таш-
киллаштирилиб, ғолиблар 
фахрий ёрлиқлар ва совға-
лар билан тақдирланмоқда. 
Бундан ташқари, олий ўқув 
юртларининг кундузги ва 
сиртқи бўлимларида таъ-
лим олаётган 40 нафар хо-
димнинг контракт пуллари 
тўлаб берилмоқда.

«Ўзбекистон бўйлаб са-
ёҳат қил!» шиори остида 
ички туризмни ривожлан-
тириш доирасида ва Ўзбе-
кистон касаба уюшмалари 
Федерацияси ташуббуси 
билан ўтган йили корхона 

ишчи-ходимларидан 35 нафари Хоразмда, 30 на-
фари Бухорода, 22 нафари Тошкент вилоятининг 
«Чимён» ва «Амирсой» дам олиш масканларида 
саёҳатда бўлишди. Шунингдек, жамоада ишловчи 
120 нафар аёл Самарқанд шаҳридаги тарихий 
обидаларни зиёрат қилиб қайтишди. Корхона иш-
чи-ходимларининг 275 нафар фарзандлари эса 
Жиззах вилоятидаги «Зомин» болалар соғлом-
лаштириш оромгоҳида дам олдилар.Шу жара-
ёнда корхона касаба уюшма қўмитаси томонидан 
ўғил-қизлар ўртасида турли спорт тадбирлари ва 
эстафета мусобақалари ўтказилиб, ғолибларга 
эсдалик совғалари топширилди. 174 нафар ходим 
ва уларнинг оила аъзолари эса санаторийларда-
бўлиб саломатликларини тиклашди. Жумладан, 
23 йилдан буён кран машинисти бўлиб ишлайди-
ган, куни 32 метр баландликда 10 та блок ўрта-
сида юк ташиш билан ўтадиган Барно Пардаева 
таътилни санаторийда, фарзандлари эса болалар 
соғломлаштириш оромгоҳларида мароқли ўтка-
зишди.

Албатта, корхона касаба уюшма қўмитаси қи-
лиши керак бўлган ишлар, ечимини кутаётган, 
иш берувчи билан ишчи-ходимлар ўртасидаги 
меҳнат муносабатларига оид муаммолар ҳам 
етарлича. Ишончимиз комилки, Камола Мусаева 
бошчилигида қўмита фаоллари уларнинг барча-
сини ижобий ҳал этиб, ишчи-ходимлар ҳурма-
тини қозонадилар.

Баҳор ХОЛБЕКОВА
«ISHONCH»

«Фаровон оила сари» шиори 
остида «Янги Ўзбекистоннинг 
ибратли оиласи» кўрик-тан-
ловининг Хоразм вилояти 
босқичи ғолибларини тақдир-
лаш маросими бўлиб ўтди. 

– Ушбу танлов намунали фазилат-
ларга, улкан ҳаётий тажрибага эга ои-
лаларнинг ибратли фаолиятларини 
оммалаштириш ҳамда муносиб рағ-
батлантиришда долзарб аҳамиятга 
эга бўлиб келмоқда, – дейди Хоразм 
вилояти оила ва хотин-қизлар бо-

шқармаси матбуот котиби Гулноза 
Умирова.

 Натижаларга кўра, 1-ўринни 
Хива шаҳридан Отажоновлар ои-
ласи, 2-ўринни Қўшкўпир туманидан 
Отақовлар оиласи, 3-ўринни Хива ту-
манидан Мадримовлар оиласи эгал-
лади. Шунингдек, оилавий қадрият-
ларни асраб, намунали, кўпчиликка 
ибрат бўлиб, салоҳиятли ёшларни 
тарбиялаб вояга етказган 10 та оила 
«Ватанпарвар оила», «Тадбиркор 

оила», «Моҳир ҳунарманд оила», «Са-
доқатли оила», «Санъатсевар оила», 
«Маърифатпарвар оила», «Спортсе-
вар оила», «Заҳматкаш – меҳнатсе-
вар оила», «Ишбилармон оила», «Ои-
лавий қадриятларни сақлаган оила» 
каби номинациялар бўйича соврин-
ларни қўлга киритди.

– Мақсадимиз тотув оилалар сафи 
кенгайишига ҳисса қўшиш, бундай 
оилаларни халқимизга намуна қи-
лиш, оила институтининг жамиятдаги 

мавқеини мустаҳкамлашдир. Албатта, 
бундай оила вакилларининг аксарияти 
касаба аъзолари. Шу боис уларни рағ-
батлантиришни лозим топдик – дейди 
кенгаш раиси Гулсара Қурбонбоева.

Ғолиб ва совриндорларга Ўзбе-
кистон касаба уюшмалари Федера-
цияси Хоразм вилояти кенгашининг 
қимматбаҳо совғалари тақдим қи-
линди.

Муҳаббат ТЎРАБОЕВА
«ISHONCH»

Хоразм
вилояти

отажоновлар оиласи ғолиб

етакчидан ҳамма 
мамнун

Қарши тумани 9-умумий ўрта таълим мактабида кўп йиллардан бери фар-
рошлик қилиб келаётган Гулчеҳра Эгамовани «варикоз» хасталиги безо-
вта қилар эди. Аммо даволанишга бола-чақа, рўзғордан қийиб, орттира ол-
масди. Мана шу паллада касаба уюшмаси жонига оро кирди. Унга моддий 
ёрдам ажратилди. У жарроҳлик амалиётини ўтказиб, дарддан фориғ бўлди.

Кўрик-танлов

Касабақўм етакчилари

Шунингдек, муассасада лаборант бўлиб 
ишлаётган, боқувчиси йўқ Азиза Зокиро-
ванинг оилавий шароити ҳисобга олиниб, 
кўмак берилди. Яна бир фаррош Фарида 
Вакилова ҳамда ўқитувчи Райҳон Тоғаева-
нинг фарзандларига ўқув-қуроллари тақ-
дим этилди. 

Ўқитувчилик касбининг ўзига яраша ма-
шаққати бор. Хоҳлайсизми, йўқми, асабла-
рингиз чарчайди. Шу боис Норгул Соҳи-
бова ҳамда Орзугул Турсунованинг ари-
засига кўра, соғлиғини тиклашлари учун 
йўлланма берилди.

– Мактабимиз катта, 933 нафар 
ўқувчи таҳсил олади, 78 нафар ходим 
ишлайди, – дейди касабақўм етакчиси Дил-
бар Ҳусанова. – Ўзимизга хос ижобий анъ-
аналаримиз бор. Илм-фан ривожи йўлида 

ҳар қандай ташаббусни қўллаб-қувватлай-
миз.

Мактабда ҳар бир байрам арафасида 
илғор ўқитувчилар, заҳматкаш фахрийлар 
ҳолидан хабар олиш йўлга қўйилган. Хусу-
сан, яқинда Хотира ва қадрлаш куни му-
носабати билан Муродулла Очилов ҳамда 
Тамара Жабборова хонадонида бўлиб, фи-
дойи устозларга касаба уюшманинг эсда-
лик совғаларини топширдик.

Дилбар Ҳусанова касаба уюшма қў-
мита раиси лавозимида қарийб ўн йилдан 
бери хизмат қилиб келмоқда. Жамоа эри-
шаётган ютуқлар, бу ердаги ҳамжиҳатлик 
муҳити ҳамда тотувликда унинг ҳиссаси 
катта катта.

Акмал АБДИЕВ 
«ISHONCH»

заҳматлар эвазига 
эшитилаётган раҳмат

Сирдарё
вилояти

Камола мусаеванинг 
айтишича, Корхонада 
ишчиларни махсус 
Кийим-КечаК, пойаб-
зал, индивидуал ҳимоя 
воситалари, сут маҳсу-
лотлари билан таъмин-
лаш, мунтазам равишда 
тиббий КўриКдан ўтКа-
зиш ишлари ҳам дои-
мий йўлга қўйилган. 
бултур меҳнат шароит-
ларини яхшилаш учун 
цех ва бўлимлар уста-
хоналарига Корхона 
томонидан 80 та ми-
Кротўлқинли печ, 71 та 
музлатКич олиб берил-
ган, ярим асрча олдин 
қурилган 400 ўринли 
душхона таъмирла-
ниб, замонавий ҳолатга 
Келтирилган. Корхона-
нинг техниК ва иқтисо-
дий КўрсатКичларини 
барқарорлаштириш бўй-
ича рационализатор-
лиК таКлифини Кирит-
ган илғор ходимларни 
тақдирлаш учун 46 мил-
лион сўм аЖратилган.

ФаолиятҚашқадарё
вилояти

нима Юз бермоқда?
Глобал исиш билан бир қаторда, иқлим ўзга-

риши муаммоси қаторига ёғингарчиликларнинг 
бир маромда эмаслиги, гоҳида қурғоқчилик бў-
лиши, гоҳида эса бирдан ёғингарчиликлар кўпай-
иб ҳудудларни сув босиши ҳам киради. Аслида 
иқлим ўзгаришларининг сабаби нимада? Келинг, 
бир бошдан, ҳозирги даврдаги ҳолатни таҳлил 
қилишдан бошлаймиз.

ернинг Кўтарилиб бораЁтган 
ўртача ҳарорати

Бор-йўғи 1 °C дан озгина кўпроққа – бу аслида 
сиз тасаввур қилаётгандан-да ёмонроқ кўрсаткич. 
1980 йилдан, яъни маълумотлар глобал даражада 
қайд этилиш бошлангандан бери ва 2017 йил ҳо-
латига солиштирадиган бўлсак, Ер сайёрасининг 
ўртача ҳарорати 1 °C га ошган. Бу рақам сезилар-
ли эмасдек кўриниши мумкин, аммо унга сайёра 
юзасидаги ўртача кўрсаткич сифатида қарайди-
ган бўлсак, ўзгариш катта эканини, оқибатда муз-
ликлар эриётганини ва денгизлар даражасининг 
кескин кўтарилаётганини кўришимиз мумкин. 
Агар иссиқхона газларининг тарқалиши тўхтама-
са, олимлар Ер сайёраси ўртача ҳароратининг 4 

°C га ошишини прогноз қилишмоқда. 
Бу эса қуруқликнинг катта қисми-

ни инсон ҳаёти учун яроқсиз 
ҳолга келтириб қўяди.

«иссиқхона 
ЭффеКти» ва унинг 
иқлимга таъсири

Бунга ишониш 
қийин, лекин инсо-
ният «иссиқхона эф-
фекти» ҳақида бир 
асрдан кўпроқ вақт 
давомида хабардор. 
ХIХ асрда олимлар 
айрим газларнинг Ер-
дан чиқадиган иссиқ-

ликни ушлаб туришини 
ва уларнинг ёрдамисиз 

бу иссиқлик коинотга 
чиқиб кетишини аниқлаш-

ди. Бу жараёнда асосий рол-
ни карбонат ангидрид ўйнайди: 

усиз сайёра музлаган чўлга айланган 
бўлар эди. 1896 йилда иссиқхона газлари 

концентрациясининг ошиши сабабли сайёрада-
ги ҳароратнинг ошиши ҳақида илк бор башорат 
қилинган. Бугунги кунда уларнинг атмосферадаги 
сони саноат инқилобидан олдинги даврга нисба-
тан 43 фоизга ошди ва Ернинг ўртача ҳарорати 
олимлар башорат қилган қийматгача кўтарилди.

Атмосферадаги карбонат ангидрид концен-
трациясининг ошаётгани учун айнан инсон жа-
вобгар дея таъкидлаш мумкинми?

Албатта! Саноат иссиқхона газлари тарқа-
лишининг улушини аниқлаш учун радиоактив 
нурланишдан фойдаланилган тадқиқотлар каби 
ишончли далиллар мавжуд. Тадқиқот натижала-
ри шуни кўрсатадики, ортиқча газ инсон фаоли-
ятининг натижасидир. Карбонат ангидрид дара-
жаси ҳар доим табиий равишда кўтарилган ва ту-
шиб кетган, аммо бу ўзгаришлар минглаб йиллар 
давом этган. 

Геологларнинг таъкидлашича, одамлар иқти-
содий фаолият давомида карбонат ангидридни 

атмосферага табиатдан кўра кўпроқ интенсив ра-
вишда чиқаради. 

нега инсонлар иқлим ўзгариши 
фаКтини рад Этишади?

Асосий сабаб — идеология. Баъзи консер-
ваторлар бозорга асосланган иқлим ўзгариши 
сиёсатини муҳокама қилиш ўрнига, илмий да-
лилларга қарши чиқиш орқали глобал исишни 
инкор қилмоқдалар. АҚШнинг собиқ президенти 
Трамп бир неча бор олимлар жамоатчиликни 
алдаш учун бутун дунё бўйлаб ёлғон ўйлаб топи-
лаётганини ёки глобал исиш Америка саноатини 
беқарорлаштириш учун Хитой томонидан ўйлаб 
топилганини таъкидлаган. Скептикларнинг ар-
гументлари шу қадар шубҳали бўлиб қолдики, 
ҳатто нефт ва кўмир ишлаб чиқарувчи компани-
ялар ҳам бундай мунозаралардан ўзларини чет-
га олишди. Ваҳоланки, уларнинг баъзилари ҳали 
ҳам шундай қарашдаги сиёсатчиларнинг сайлов 
кампаниясини молиялаштирмоқда.

оқибатлари қандай бўлади? биз дуч 
Келган муаммо қанчалиК Катта? 

Аҳволимиз чатоқ. Олимларнинг таъкидла-
шича, яқин 25-30 йил ичида иқлим янада ис-
сиқлашади ва об-ҳаво шароити кескинлашади. 
Маржон қоялари ва бошқа заиф яшаш жойлари 
аллақачон йўқ бўлиб кета бошлади. Атмосферага 
иссиқхона газлари чиқиндилари назоратсиз ра-
вишда тарқалишда давом этса, олимлар бунинг 
узоқ муддатли жиддий оқибатларга олиб кели-
шидан қўрқишмоқда: булар, дунё тартибининг 
бузилиши, кенг кўламли миграция, Ер тарихидаги 
ўсимликлар ва ҳайвонларнинг олтинчи оммавий 
йўқ бўлиб кетишининг тезлашиши, музликлар 
эриши, денгиз сатҳининг кўтарилиши ва дунёнинг 
қирғоқбўйи шаҳарларининг кўп қисмини сув бо-
сиши каби оқибатлардир. Ушбу хавфларни келти-
риб чиқарадиган газлар ҳозирдан ўз таъсирини 
кўрсатмоқда ва бу бизнинг авлодимиз учун олди-
мизда турган чуқур ахлоқий саволлар борасида 
бош қотириш учун бир имкониятдир.

иқлим ўзгариши бизни ҳавотирга 
солиши КераКми?

Сиз ўз авлодларингизни ҳимоя қила оладиган 
даражада боймисиз? Аччиқ ҳақиқат шундан ибо-
ратки, одамлар, баъзида буни сезмаган ҳолда, ал-
лақачон иқлим ўзгариши оқибатларини бошдан 
кечиришмоқда. Мисол учун, денгиз сатҳининг 
кўтарилиши сабабли «Сенди» тўфони вақтида 
Нью-Йорк ва Нью-Жерсининг 83 мингга яқин 
аҳолиси зарар кўрди, олимларнинг фикрича, 
барқарор иқлим шароитида бу ҳолат содир бўл-
маган бўлар эди. Ўн минглаб одамлар аллақачон 
глобал исиш туфайли кучайган иссиқлик тўлқин-
лари оқибатида нобуд бўлмоқда. Дунё бўйлаб 
сиёсий вазиятни беқарорлаштирган қочқинлар 
оқими – қисман иқлим ўзгариши билан боғлиқ. 
Албатта, бошқа ижтимоий аҳамиятга эга муаммо-
ларда бўлгани каби биринчи ва энг оғир зарбани 
камбағаллар қабул қилиб олади. 

денгизлар сатҳи қанчалиК 
Кўтарилиши мумКин?

«Қанчалик ўсиши» эмас, қанчалик тез ўсиши 
аҳамиятлироқ. Денгиз сатҳи кескин суръатларда 
кўтарилмоқда ва ҳозирда ҳар 100 йилда 0,3 метр 
тезлик билан кўтарилмоқда, бу ҳукуматлар ва 

мулк эгаларини қирғоқ эрозиясига қарши кура-
шиш учун ўнлаб миллиард доллар сарфлашга 
мажбур қилмоқда. Аммо бу тенденция ўзгарма-
са, бундай ўсиш оқибатларини назорат қилиш 
мумкин, дейди экспертлар.

Бироқ, хавф шундаки, денгиз сатҳининг кўта-
рилиши давом этаверади. Ер тарихини ўрганувчи 
олимлар, энг ёмон ҳолатда, гарчи бу эҳтимолдан 
йироқ бўлса-да, ўн йил ичида сув ярим метрга 
кўтарилишига ишонишади. Кўпгина экспертлар-
нинг фикрича, эртага иссиқхона газлари чиқин-
дилари тўхтаган тақдирда ҳам, денгиз сатҳининг 
4-6 метрга кўтарилиши муқаррар ва бу кўплаб 
шаҳарларни сув босиши учун етарли. Албат-
та, агар уларни ҳимоя қилиш учун триллионлаб 
доллар сарфланмаса. Бу қанча давом этиши 
номаълум. Аммо агар бу шундай давом этса, у 
охир-оқибат 24-30 метргача кўтарилиши мумкин.

яқинда Юз берган табиий офатларнинг 
иқлим ўзгаришига алоқаси борми?

Баъзилари – ҳа. Олимлар иссиқлик тўлқин-
ларининг сабаби глобал исиш эканлиги ҳақида 
ишончли далилларни эълон қилишди. Инсонлар 
яшаш тарзи туфайли чиқаётган чиқиндилар оқи-
батида глобал денгиз сатҳи кўтарилгач, тропик 
ёмғирлар ва тошқинлар кучаяди. Глобал исиш 
Яқин Шарқдаги қурғоқчиликни кучайтирди ва 
яқинда Калифорния даги қурғоқчиликка ҳисса 
қўшган бўлиши мумкин.

Кўпгина бошқа ҳолатларда, бўрон каби табиат 
ҳодисаларининг глобал исиш билан боғлиқлиги 
аниқ ёки баҳсли эмас. Аммо иқлим таҳлилининг 
замонавий усуллари олимларга табиат ҳодисала-
ри ҳақидаги билимларини доимий равишда ях-
шилаш имконини беради.

муаммонинг ечими борми?
Бор, лекин қарорлар жуда секин қабул қилин-

моқда. Инсоният узоқ вақт давомида ҳеч қандай 
чора кўрмади, шунинг учун олимларнинг фикри-
га кўра, ҳозирда вазият умид бахш этмайди. Аммо 
Ер юзида қазиб олинадиган ёқилғи бор экан, ҳа-
ракат қилиш учун ҳали ҳам кеч эмас. Атмосфе-
ранинг қизиши фақат иссиқхона газлари чиқин-
дилари нолга туширилганидагина, потенциал бо-
шқарилиши мумкин бўлган кўрсаткичга келади.

Яхши янгилик: автомобиллар учун ёқилғи 
тежамкорлиги стандартлари, жиддий қурилиш 
қоидалари ва электр станциялари учун эмиссия 
чегаралари каби дастурлар натижасида ҳозирда 
кўплаб мамлакатларда газ чиқиндилари миқдори 
камаймоқда. Аммо мутахассислар иқлим ўзгари-
шининг энг ёмон оқибатлари олдини олиш учун 
қайта тикланадиган энергия манбаларига ўтиш 
жараёнини сезиларли даражада тезлаштириш 
керак, деган фикрда.

париЖ Келишуви ўзи нима?
Кўплаб давлатлар келажакда газ чиқин-

диларини чеклашга келишиб олиш-
ди. 2015 йил декабр ойида Па-
риж яқинида муҳим келишувга 
эришилди. Келишувга кўра, 
чиқиндиларни камайти-
риш мажбурий эмас ва 
жиддий оқибатларнинг 
олдини олиш учун 
ваъдаларнинг ўзиги-
на етарли бўлмайди. 

Мамлакатлар умумий эълон қилинган мақсад-
га эришишда ўз ҳиссаларини оширишлари учун 
шартнома бир неча йилда бир марта кўриб чиқи-
лиши керак. Доналд Трамп 2017 йилда АҚШ Па-
риж келишувидаги иштирокини тўхтатаётганини 
эълон қилди. Бошқа давлатлар, АҚШ ниятидан 
қатъи назар, ўз мақсадларига эришиш учун ол-
динга силжишларини айтишди.

ЭКологиК соф Энергия 
иқтисодиЁтга зарарми?

Қайта тикланадиган энергетика соҳасида аҳо-
ли бандлиги юқори суръатларда ўсиб бормоқда. 
Қайта тикланадиган энг кам энергия манбалари-
га шамол турбиналари, қуёш панеллари, гидро 
электростанциялар ва атом электр станциялари 
киради. Табиий газда ишлайдиган электр стан-
циялари ҳам кўмир ёқадиганларга қараганда 
камроқ газ чиқиндиларини чиқаради. Қайта 
тикланадиган энергия манбаларига ўтиш қисқа 
муддатда қимматга тушиши мумкин, аммо узоқ 
муддатда барча инвестициялар иқлимга етказил-
ган зарарни қоплаш ва ҳаво ифлосланиши билан 
боғлиқ касалликларни камайтириш орқали оқла-
нади. Қайта тикланадиган энергия бозорининг 
кенгайиши уларнинг таннархини пасайтиради ва 
натижада тоза энергия дунёнинг бир қанча мам-
лакатларида ишлаб чиқарилган «ифлос» энерги-
ядан арзонроқ бўлади.

Тоза энергияга ўтиш кўмир компаниялари 
каби айрим саноат тармоқларига зарар етказади, 
аммо, янги иш ўринларини ҳам яратади. Мисол 
учун, АҚШ қуёш энергетикаси саноатида ҳозирда 
кўмир қазиб олиш саноатига нисбатан икки бара-
вар кўпроқ одам ишлайди.

фреКинг ЁКи тоза Кўмир-чи?
Иккала технология ҳам энергияни тоза қи-

лишга ёрдам беради. Фрекинг — бурғулаш тех-
нологияси бўлиб, одатдаги газ қазиб олиш учун 
ортиқ яроқли бўлмаган ёки фойда келтирмайди-
ган бўш турган қудуқларни «жонлантириш» им-
конини берди. Электр станцияларида кўмир ўр-
нига газни ёқиш қисқа муддатда чиқиндиларни 
камайтиради, гарчи газ ҳали ҳам қазиб олинади-
ган ёқилғи бўлиб, уни босқичма-босқич тўхтатиш 
керак бўлади. Фрекинг ҳам маҳаллий ифлосла-
нишни юзага келтириши мумкин.

«Тоза кўмир» – бу печларда ёниш пайтида 
чиқариладиган карбонат ангидридни ушлаш ва 
уни тупроққа олиб ташлаш имконини берувчи 
технологиялар тўплами. «Тоза кўмир» иқтисодий 
жиҳатдан фойдали эканлиги ҳали исботланмаган, 
бироқ баъзи экспертларнинг фикрича, бу техно-
логиялар узоқ муддатли истиқболда муҳим роль 
ўйнаши мумкин. 

ЭлеКтромобиллар ҳақида 
нима дейиш мумКин?

Савдо даражаси ҳамма жойда ҳали ҳам паст, 
лекин у тез ўсиб бормоқда. Электромо-

биллар тунги вақтда электр тармоғи-
дан қувватланади ва атроф муҳит-

ни ифлослантирмайди, кундузи 
шаҳар бўйлаб ҳаракатланади. 

Улар ёнувчи двигателли 
транспорт воситаларига 
қараганда анча самарали-
дир ва ҳатто қайта заряд-
лаш учун зарур бўлган 

электр 
энергияси кўмир 

ёқишдан келиб чиққан тақдир-
да ҳам тараққиётга хизмат қилади. 

Албатта, электр транспорт восита-
лари тоза энергия билан зарядланган-

дагина бебаҳо бўлади. Электротехника 
саноати шу қадар тез ривожланмоқдаки, 

баъзи мамлакатлар 2030 йилдан бошлаб 
ички ёнув двигателли автомобилларни сотишни 

тақиқлашни муҳокама қилмоқда.

углерод солиғи, углерод сотиш ва 
углерод Компенсацияси нима?

Бу фақат ифлосланишдан келиб чиққан ха-
ражатларни аниқлаш шартлари холос. Инсон 
фаолияти натижасида чиқариладиган иссиқхо-
на газлари одатда қисқача «углерод эмиссияси» 
деб аталади. Бунинг сабаби шундаки, иккита асо-
сий газ, карбонат ангид рид ва метан таркибида 
углерод мавжуд. Баъзи бошқа ифлослантирувчи 
моддалар, ҳатто улар таркибида углерод бўлмаса 
ҳам, солиқлар ва квоталарга тортилади.

Солиқлар, углерод учун квоталарни сотиш ва 
компенсациялар ҳақида эшитганингизда, шуни 
билингки, бу иқтисодчилар иссиқхона газлари 
чиқиндиларини камайтиришда муҳим 
қадам деб ҳисоблайдиган эмис-
сия нархини белгилаш усул-
ларидан бир нечтасидир.

«иқлим 
ўзгариши мени 
қўрқитмоқда. 
вазиятга 
шахсан 
қандай 
таъсир 
қилишим 
мумКин?» 

М у т а х а с -
с и с л а р н и н г 
таъкидлаши-
ча, муаммо-
ни фақат кенг 
кўламли кол-
лектив ҳаракат-
лар билан ҳал 
қилиш мумкин. 
Бутун штатлар ва 
давлатлар энергия 
саноатини тоза, мав-
жуд бўлган барча усул-
лардан фойдаланган ҳолда 
ва жуда тез ишлашга қарор 
қилишлари керак. Шундай экан, 
сиз ўз қонуний ҳуқуқингиздан фой-
даланган ҳолда қилишингиз мумкин бўлган энг 
муҳим иш: муаммо ҳақида очиқ-ойдин гапириш 
ва ўзгаришларни талаб қилишдир.

Ўзингиз сабабли юзага келаётган углерод за-
рарини камайтиришнинг оддий усуллари мав-
жуд, бу сизга, шунингдек, пулни тежаш имконини 
ҳам беради. Кундалик ҳаётда электр энергияси-
дан оқилона фойдаланиш мумкин: бунинг учун 
инттелектуал термостат ўрнатиш лозим, ёруғ-
лик лампаларини энергияни тежайдиган лампа-
лар билан алмаштиринг, хонадан чиқаётганда 
чироқларни ўчиринг. Бундан ташқари, бошқа 
одамларга қўшилиб, жамоат транспортидан 
фойдаланиш орқали ҳам қисқароқ масофаларга 
етиб боришингиз ва шу билан машинангиздан 
чиқадиган зарарни камайтиришингиз мумкин. 
Ниҳоят, ўзининг истеъмол қиладиган озиқ-овқат 
миқдорини, айниқса, гўшт истеъмолини камайти-
ришингиз мумкин.

Йилига бир ёки иккита самолёт орқали пар-
воздан воз кечиш, умумий жиҳатдан олиб қара-
ганда, зарарларни камайтириши мумкин. Агар 
имкон қадар кўпроқ ҳисса қўшмоқчи бўлсангиз, 
электр ёки гибрид автомобиль сотиб олинг ёки 
уйингизда қуёш панелларини ўрнатинг. Агар сиз 
яшаётган мамлакат рақобатбардош электр энер-
гияси бозорига эга бўлса, 100 фоиз «яшил» энер-
гия га ўтиш ўзингизнинг қўлингизда.

Етакчи корпорациялар, жумладан, автомо-
биль заводлари каби йирик саноат корхона-
лари ўз фаолиятида давомида тоза энергиядан 
фойдаланишни бошлашди. Компанияларнинг 
сиёсатига эътибор беринг, уларнинг углерод за-
рарини камайтиришга ҳаракат қилаётганларни 
қўллаб-қувватланг ва бошқа компанияларга сиз 
улардан худди шундай нарсани кутаётганингизни 
билдиринг.

Бу қадамлар кичик бўлиб туюлиши мумкин, 
аммо булар сизнинг муаммо ҳақидаги хабардор-
лигингизни оширади ва атрофингиздагиларни 
бундан хабардор бўлишга ундайди. Аслида, дўст-
ларингиз ва оилангиз билан иқлим ўзгаришини 
муҳокама қилишингиз сиз қўшишингиз мумкин 
бўлган энг мазмунли ҳисса бўлади.

Достон АҲАДОВ таржимаси
Манба: «Оила ва табиат» газетасининг 

18 майдаги сони

15 май – Халқаро иқлим куниСўнгги йилларда аномал сўзи тилимизга ўрнашиб қолди. Ано-
мал иссиқ, аномал совуқ, аномал чанг-тўзон... Жазирама 
кунларда ҳаммамиз глобал исиш ҳақда кўп ўйлаймиз, 
келажак ҳақида қайғурамиз. Об-ҳавонинг кейинги 
даврлардаги бундай инжиқликларини умумий қи-
либ «иқлим ўзгариши» дейиш тўғри бўлади.
Иқлим ўзгариши муаммоси йилдан-йилга дол-
зарблашиб бормоқда. Нима сабабга кўра, иқ-
лим бунчалик инжиқ бўлиб қолди? Бу ҳолатни 
ўзгартириш учун биз нима қилишимиз лозим? 
Бизни келажакда нималар кутмоқда?
Яқинда АҚШнинг «New York Times» газе-
тасида эълон қилинган мақолада ушбу 
мавзу турли ракурсларда таҳлил этилган. 
Мақолада келтирилган аргументлар бу-
гунги кунда бизни ўйлантираётган эко-
логик масалаларга ҳам бевосита дахл-
дор эканини ҳисобга олиб, ушбу мақола 
таржимасини эътиборингизга ҳавола 
қилишни лозим топдик.

ДУНЁ ВА ОДАМЛАР 
ЎзгАрИШИНИ куТМоқДА

ЎзгАрАЁТгАН ИқЛИМ

Эллик йилда эл янгиланар, деганла-
ридек, янги замон, янгича яшаш тарзи 
кўп нарсаларни ўзгартириб юборди. 
Ҳар бир даврнинг ўз қадриятлари, тар-
тиб-қоидалари, удум-одатлари, фарзан-
дларга айтиладиган ўгитлари бўлар экан. 
Оддий гугурт чўпини тежаб ишлатишга 
ўрганган, суви қочган нонни талқон ай-
лантириб истеъмол қиладиган, коса че-
тига инган ёғни ҳам исроф қилмайдиган 
кексалар сафи сийраклашиб бораётир. 
Янги авлод ўзининг бугунги ўй-фикр-
лари, янгича орзу-ниятлари, замонга ҳа-
моҳанг қадриятлари билан яшамоқда. 
Янгича нафас олмоқда. Бунинг ёмон 
жойи йўқ, албатта. Аммо шу янги ҳаёт-
нинг кўнгилни хира қиладиган, ташви-
шланишга ва безовталанишга арзирли 
кўп «жиҳат»лари ҳам борки, уларга бе-
фарқ қараш инсоний одобга кирмайди. 
Таассуфки, мағзавани ариққа оқизаёт-
ган, нон бўлакларини ахлатга ташлаётган, 
ернинг умрини ўтказаётган, ичимлик су-
вни исроф қилаётган, табиатга, ҳайвонот 
дунёсига тузалмас зарар етказаётган ки-
шилар, корхоналар, турфа ташкилотлар 
ҳар қадамда учрайди. Баъзи кўпқаватли 
уйларда чиқиндини қоғоз халтага ўраб, 
белини боғлаб, кечки ғира-ширада бал-
кондан пастга отиш урф бўлган, десам, 
ишонаверинг. Фаррош аёллар бундай 
уйларни, уларда яшаётган одамларнинг 
касб-кори, амал даражаларини яхши би-
лишади. Аммо, улуғ адиб Чингиз Айтма-
тов айтганидек, бундай уйлар, оилалар-
нинг ҳар бири ёнига биттадан маънавий 
назоратчи қўйишнинг иложи йўқ. Назо-
рат инсоннинг виждонида, имон-эътиқо-
дида бўлиши керак. Акс ҳолда, сўзимиз 
ва амалимиз ўртасидаги тафовут жид-
дийлашиб бораверади.

Истиқлол туфайли ҳалол меҳнати-
миз, истеъдодимиз билан топадиган да-
ромадимизга ҳеч қандай тўсиқсиз эгалик 
қилиш, фарзандларга мерос қилиб қол-
дириш ҳуқуқини қўлга киритдик. Завод, 
фабрика, қўшма корхона ташкил этиш,  
замонавий уй қуриш, автомашина сотиб 
олиш, хорижда дам олиш бугун оддий 

юмуш бўлиб қолди. Омад қуши пешо-
намизга қўнганининг натижа-

си-да бу. Шундай яшашга, 
тўқ-тўкис ҳаёт ке-

ч и р и ш г а , 
д у н ё 

кезишга ҳақлимиз, албатта. Бироқ ҳақли 
бўлишда ҳам маълум меъёр зарурга ўх-
шайди. Бир тоифа одамларда, нима қи-
либ, қандай қилиб бўлса-да, қонун-қои-
даларни четлаб ўтиб ҳам мулкдор бўлиш, 
ҳамма нарсани ўз фойдасига ҳал қилиш, 
ўзгалар мулкини ўзлаштириш, ўзидан бо-
шқани кўрмаслик, тан олмаслик, йўлини 
тўсиш иштиёқи шу қадар кучлики, бундай 
«иштаҳа»ни маънавий-ахлоқий жиҳат-
дан тушуниш ҳам, изоҳлаш ҳам мушкул.

Бундан бир неча йиллар аввал таҳри-
риятга келган бир мактубни сира унута 
олмайман. Мактуб муаллифи олий ўқув 
юртларидан бирининг оддий, кам-
суқум, ориятли ўқитувчиси. Янги қад 
ростлаётган маҳаллалардан бирида ўзи 
йиққан-терган маблағ ҳисобига елиб-ю-
гуриб қурган ҳовлида яшайди. Шароити 
ёмон эмас, аммо турмуши энди изга ту-
шиб, оёғини узатганида... ҳовлини со-
тиб, бу ердан кўчиб кетишга мажбур бўл-
моқда экан. Бориб кўриб, муаммо нима-
далигини дарҳол тушундим. 

Янги маҳалла, ҳайбатидан от ҳуркади-
ган замонавий сарой-уйлар. Табиий, сунъий 
боғлар. Улар орасида камсуқум ўқитувчи-
нинг уйи бу маҳаллага бевақт адашиб ке-
либ қолган мусофирдай мунғайиб турибди. 
Бир қаватли том. Усти оддий шифер. Сувал-
маган жойлари бор. Икки ёнидаги иморат-
лар унга виқор ва истеҳзо билан қараб ту-
ришибди. Бой қўшнилар домлани ёнларига 
чорлаб, «Ака, уйингиз кўча манзарасини бу-
зиб турибди-да, ё бизникига ўхшатиб қуринг, 
ё сотинг, одмироқ жойдан ер топиб бера-
миз», дейишибди. Улар билан ҳам гаплаш-
дим. «Тушунмаган одам экан бу домла. Биз 
унга яхшилик қилмоқчимиз, у бўлса...» дей-
ишди. Бошқа гапга ўрин қолмади.

Бошқа бир воқеа. Бир йили хизмат са-
фари билан вилоятлардан бирига бориб, 
ишим битмай, икки-уч кун қолиб кетдим. 
Бир тадбиркорнинг таги ертўла, усти икки 
қаватли уйида тунашимга тўғри келди. 
Ҳайҳотдай ҳовли. Уч томони тўла иморат. 
Деворлари шу қадар баландки, ошиб ту-
шиш учун камида тажрибали альпинист 
бўлиш керак. Ҳаво айланмайди. Уй эгаси 
йигирмадан ортиқ хонани эринмай, бир-
ма-бир кўрсатди. Бири иккинчисига ўх-
шамайди, «Қурганимга уч йил бўлди, 
баъзи хоналарига ҳозиргача кирган эма-
сман, ишим тиғиз, яна қурилиш қиляп-
ман», дейди. Кечқурун телевизор кўра-
ётиб, айрим фикрларни ёзиб олмоқчи 

бўлдим, аммо хонама-хона юриб ҳам 
бир варақ қоғоз, эски газета ёки 

журналми – топа олма-
дим. Салобатли уй 

менга ажа-
б л а -

ниб қараб турарди. Эртасига билсам, бу 
уй меҳмонлар учун қурилган бўлиб, тад-
биркорнинг ўзи оиласи билан бошқа – 
эл қатори уйда яшар экан. Унга ўз уйида 
меҳмон бўлиб қолганини тушунтиришим 
қийин бўлди.

Ер, сув ва ҳавони покиза сақлаш, та-
биатга зуғум қилмаслик тўғрисида бетўх-
тов гапирамиз. Матбуот, жамоат ташки-
лотлари, экотизим фаоллари бу иш би-
лан баҳоли қудрат шуғулланмоқдалар. 
Инсон фаолияти туфайли атроф-муҳитга 
етказилаётган зарарнинг аянчли оқибат-
лари фактлар, рақамлар, касалликлар-
нинг хуружи, хавфли вирусларнинг ур-
чиши, дарё ва кўлларнинг қуриши, сув 
тошқинлари, ер силкинишлари, кўплаб 
ҳайвонот турлари бутунлай йўқолиб ке-
тиш арафасида тургани мисолида кўрса-
тиб берилмоқда. Олимлар бу саноқсиз 
фалокатларнинг сабабларини ўрганиб, 
улар Яратган эгамнинг огоҳлик ишора-
лари, деган хулосага ҳам келишмоқда. 

Экошунослар ҳамма минтақаларда 
оёққа туришган. Биздан кейинги авлод-
ларга ҳам керак бўладиган табиий бойли-
кларимизнинг куюнчак қўриқчилари си-
фатида бонг урмоқдалар, хатарли ради-
оактив чиқиндиларни бир мамлакатдан 
бошқа бир мамлакат ҳудудига ташиёт-
ган эшелонлар йўлларини тўсмоқдалар, 
сув ҳавзаларини булғаётган, атмосферага 
зарарли моддалар чиқараётган корхона-
лар олдида норозилик намойишлари ўт-
казишмоқда. Инсон ўз худбинлиги, бе-
парволиги ва беписандлигининг нохуш 
оқибатларини ҳис этиб турибди. Аммо 
натижадан дарак йўқ.

Ҳар гал Кусто командаси ғаввослари 
кимлардир бочкаларга жойлаб, ден-
гиз тубига ташлаб юборган, бус-бутун 
баҳри уммонни жамики жонзотлари, 
ноёб ўсимликлари билан бирга заҳар-
лашга етиб ортадиган радиоактив мод-
даларни денгиз тубидан олиб чиқиш-
гани ҳақидаги фильмни кўрганингизда, 
ўз-ўзидан савол туғилади: бу мудҳиш 
жиноят фақат бир марта, фақат бир 
жойда бўлган холосми, бошқа жойда 
такрорланмайди, деб кимдир айта ола-
дими? Табиатга нисбатан муносабат шу 
зайлда давом этаверса, одамзод эртага 
бундан-да ташвишли, бундан-да аян-
чли, ўнглаб бўлмас муаммоларга дуч 
келиши муқаррар-ку. Буни биламиз, 
аммо ахлатни дуч келган жойга тўка-
верамиз, далабоғда дам олиб, шаҳарга 
қайтар эканмиз, чиқинди солинган па-
кетни машина ойнасидан йўл четига 
отаётганимизни кимдир кўриб қол-
маса бўлди. Кимё заводлари заҳарли 
оқовани кўлларга қуйишда ҳам шундай 
йўл тутишади – экологлар сезишмаса 

бўлди...
Атроф-муҳитга зиён етказ-

маслик, озодалик, саран-
жом-саришталик, 

моддий неъ-
м а т -

ларни 
исроф 
қилмас-
лик инсон 
зотининг, у 
қаерда яша-
шидан қатъи на-
зар, онгида, тарби-
ясида бўлиши керак. 
Чунки ҳаммамиз битта 
сайёрада, ҳансираб сузиб бораётган ягона 
кемадамиз. Ҳеч ким бошқа бир сайёрадан 
келиб, Одам боласи йўл қўйган хатоларни 
тузатиб, киримизни ювиб, тозалаб, дазмол-
лаб бермайди, чунки биз ҳозирнинг ўзида 
шу қадар кўп кир тўплаб қўйдикки, шоир 
айтганидай, уларни юваётган халоскорлар-
нинг ўзи ҳам кирланиб кетади.

Кунчиқар мамлакат вакиллари бўл-
миш бир гуруҳ альпинист олимларнинг 
кўпчиликка қизиқ туюладиган бир иши 
ёдимга тушади. Улар баланд тоғ тепа-
сида бир неча кун яшашади, тоғ жинсла-
ридан намуналар йиғишади. Пастга 
тушмоқчи бўлганларида юклари оғир-
лик қилади. Шунда улар йиғилган тоғ 
жинсларини эмас, шахсий буюмларини, 
баъзи тадқиқот асбобларини лагерда 
қолдириб, озиқ-овқатдан бўшаган шиша 
ва пластмасса идишларни, озиқ-овқат 
қолдиқларини ўзлари билан пастга олиб 
тушиб, ахлат тўкиладиган жойни қидириб 
кетишади. Тоғни ифлос қилмаслик учун 
шундай қилишади. 

Ўтган асрнинг саксонинчи йиллари 
охирида бир гуруҳ ҳамкасбларимиз би-
лан Шри Ланка (Яшил орол) мамлакатига 
саёҳат қилганмиз. Ўша ерда ўзим қилма-
ган бир иш учун мулзам бўлганман. Кан-
дидаги машҳур ботаника боғини томоша 
қилмоқчи бўлдик. Аммо боғ маъмурлари 
бизлар собиқ «совет юнион»дан экан-
лигимизни билиб, ичкарига киришимиз 
учун хийла вақтгача рухсат бермай ту-
ришди. Сабаби, европалик сайёҳлардан 
бири ноёб дарахтнинг кичик шохчасини 
синдириб олиб кетган экан. Боғбонлар 
жароҳатланган дарахт касалланмасин, 
бошқаларига юқмасин деб, роса югур-ю-
гур қилишибди, атрофини ўраб қўйи-
шибди...

Мана бу воқеа ёшлигимда содир бўл-
ган. Қишлоғимизга туман марказида 

туғилиб ўсган бир қиз келин бў-
либ тушганди. Эрта тонгда 

туриб, таомилга 
кўра, ҳовли 

юзини 

супуриб-сидирибди, қоронғида ахлатни 
қаерга тўкишни билмай, кўчага, бир тегир-
мон сув шовуллаб оқиб ётган ариқ ёқасига 
тўкибди. Бу гап бир зумда етти маҳаллага 
тарқалди: кимсан фалончининг келини кў-
чага ахлат тўкканмиш. Келин аразлаб кетиб 
қолди, орқасидан бориб, базўр олиб ке-
лишди. Ўшанда айб келинчакда бўлмаган, 
уй эгалари унга ахлатни қаерга тўкишни 
айтишмаган. 

Баъзи мамлакатларда ичимлик сувдан 
тежаб-тергаб фойдаланиш, бу ноёб неъ-
матнинг бир томчисини ҳам исроф қил-
маслик бола онгига она алласидай жуда 
эрта сингдирилади. Европада бой-ба-
давлат, мол-дунёси тўлиб-тошиб ётган 
кишилар ҳам тушлик чоғи ортиб қолган 
бир бўлак нонни салфеткага ўраб олиб 
кетадилар. Хорижлик меҳмонлар ҳов-
лиларимизда эртадан кечгача шариллаб 
оқиб ётган зилол сувни кўриб, ҳайратдан 
ёқа ушлашади.

Кундалик дафтаримдаги ёзувдан: 
«Тўртта дўст яйловда, шарқираб оқаёт-
ган сой бўйидаги чўпон ўтовида меҳмон 
бўлдик. Кекса онахон кўзада сой суви-
дан олиб келиб, пиёлаларда бизга узатди. 
Муздек сув чанқоғимизни босди. Онахон 
идишда қолган сувни ерга сепмай, сойга 
қуйди».

Тоза ичимлик сувни ерга сепаётган-
ларни кўрганимда шу ёзув ёдимга тушиб, 
алланечук бўлиб кетаман. Қоҳирада тўрт 
журналист ҳаддан ташқари чойхўрлик 
қилиб, не аҳволга тушганимизни эслай-
ман. Бир чойнак чой бир литр бензиндан 
қиммат турар экан...

Ҳозирча сув етарли, аммо эртага, ун-
дан кейин-чи?

Ётиб еганга тоғ ҳам чидамайди, де-
ган гап бор. Бугун биз нимани асрасак, 
ниманинг қадрига етсак, нималарнидир 
тежасак, бу ишни бошқалар учун эмас, 
ўзимиз ва зурриётларимиз учун қилган 
бўламиз. Бу иш оддий гугурт чўпини ёки 
идишда қолган бир пиёла сувни тежаш-
дан  бошланар балки...  

  Аҳмаджон МЕЛИБОЕВ, 
 Ўзбекистон Республикасида

 хизмат кўрсатган 
журналист

Мушоҳада учун мавзуидишда қолган 
бир пиёла сув

Бун-
дан 
бир неча йил 
аввал Euromonitor 
International томонидан 
«Чой ёки қаҳва? Қайси мамлакат-
ларда бу ичимликларга хоҳиш бор?» 
мавзуида сўров ўтказилган эди. The 
Independent нашрида эълон қилинган 
тадқиқот натижаларига қараганда, Ўз-
бекистон аҳолисининг 99,6 фоизи чой 
истеъмол қилишга мойил экани ойдин-
лашган. Гватемала аҳолисининг 99,6 фо-
изи қаҳвани афзал кўрган. Чойни афзал 
кўрувчи мамлакатлар сафидан Кения 
(99,2%), Озарбайжон (99,1%), Покистон 
(99%), Хитой (98,9%) ва Миср (98,5%) 
ўрин олган. Қаҳвани эса Доминикан Ре-
спубликаси (99%), Бразилия ва Эквадор 
(97,4%), Греция (96,8%) ва Дания (92,2%) 
аҳолиси яхши кўриши маълум бўлди. 
Россия аҳолисининг 77,5 фоизи чойни, 
22,5 фоизи эса қаҳвани яхши кўрар 
экан. Буюк Британияда эса аҳолининг 
78,4 фоизи чой ичишни маъқул кўри-
шларини айтишган.

Мутахассисларнинг фикрича, ҳар куни дунёда 1 
миллиард 600 минг финжон қаҳва ва бундан икки 
баробар кўп чой ичишар экан. Бугун олимлар ўр-
тасида «чой афзалми ёки қаҳва?» деган савол кенг 
муҳокамалар мавзусига айланган. Кимдир инсон 
организми учун чой афзал деса, бошқаси қаҳванинг 
фойдали хусусиятларини соатлаб гапириши мум-
кин. Тадқиқот натижаларига кўра, ҳар икки ичим-
лик тажриба иштирокчиларининг кайфиятига бир 
хил таъсир кўрсатиши аниқланди. Лекин уйқу ол-
дидан қаҳва ичиш мақсадга мувофиқ эмаслиги ай-

тилади.
Б у ю к 

Б р и т а н и я н и н г 
Саррей графлиги уни-
верситети олимлари ўтказган 
тадқиқотларга кўра, қаҳва ичиб тў-
шакка чўзилган одамларнинг кўзига уйқу 
келиши қийин бўлар экан. Бундан кўриниб ту-
рибдики, чойнинг қаҳвага нисбатан афзалликлари 
бор. Уйқу олдидан ичилиши назарда тутиладиган 
бўлса, у ҳолда чой сўзсиз қаҳвадан устунроқ. Шу 
сабабли тунда телевизор кўрмоқчи ёки ишламоқчи 
бўлганларга қаҳва, кун бўйи ишлаб, тунда яхши 
ором олмоқчи бўлганларга эса чой тавсия қили-
нади. Аммо тиш шифокорларининг фикрича, қаҳ-
вага нисбатан чой тишларни кўпроқ сарғайтирар 
экан. Бироқ Англияда чой асабларни тинчланти-
риб, ақл ривожига хизмат қилиши айтилади. Яъни 
мунтазам чой ичиб юрувчиларнинг ҳамиша босиқ 
экани тан олинади. Қаҳва ичиб юрувчилар ҳақида 
бундай деб бўлмайди. Олимлар чой ҳам, қаҳва ҳам 
юракка деярли таъсир кўрсатмаслигини айтишади. 
Чой эса саратон касалликларидан ҳимоя қилиши 
айтилмоқда. Кўк ва қора чой таркибида инсон ор-
ганизми учун фойдали ва табиий маҳсулотлар бор-
лиги аниқланди.

Шифокорлар имкон борича халталарга қа-
доқланган чойларни ичмасликни маслаҳат бери-
шади. Чунки уларга ранг ва таъм берувчи кимёвий 
қўшимчалар солинар экан. Халтали чойлардан 
бўғим ва суяклар зарар кўриши аниқланган. Қаҳвани 
мунтазам ичиш юрак қон томири хасталикларига 

олиб 
к е л а д и . 
А л ь ц г е й -
мер касаллиги хав-
фини оширади. Шу сабабли 
қаҳвадан кўра чой афзалроқ деган 
қарашлар бор.

Чой барги махсус плантацияларда етишти-
рилади. Унинг илдизига зиён етмаслиги учун илиқ 
иқлим зарур бўлади. Чой плантациялари асосан 
тропик ва субтропик иқлимли тоғ ёнбағирларида 
жойлашган. Чой Хитой, Ҳиндистон ва Африкада 
етиштирилади. Ҳосил бир йилда тўрт марта йиғиб 
олинади. Биринчи ва иккинчи ҳосил қиммат баҳо-
ланади.

 Жаҳонда етиштириладиган чойнинг чорак 
қисми Хитой ҳиссасига тўғри келади. Бу мамла-
катда қора ва кўк чойдан ташқари оқ ва сариқ 
чой ҳам етиштирилади. Шунингдек, чойнинг улун 
ва пуэра турлари ҳам бор. Чой етиштириш бўй-
ича Ҳиндистон иккинчи ўринда туради. Бу мамла-
катда асосан қора чой етиштирилиб, чойнинг катта 
қисми экспорт қилинади. Цейлон чойлари билан 
машҳур Шри-Ланка ҳиссасига жаҳондаги чойлар-
нинг 9-10 фоизи тўғри келади. Японияда асосан кўк 
чой етиштирилади. Асосий қисми мамлакат ичида 
истеъмол қилинса, қолганлари экспорт қилинади. 
Ҳиндихитой минтақасида асосан Вьетнам ва Ин-
донезия чой етиштиради. Африкада эса Кения-
дан ташқари Уганда, Бурунди, Камерун, Малави, 
Мавритания, Мозамбик, Руанда, Жанубий Африка 
Республикаси, Зимбабведа ҳам XIX асрдан бери 
фақат қора чой етиштириб келинади. 

Халқимизда чойни совутиб ичадиганлар ҳам уч-
раб туради. Бу соғлиғимиз учун зарар экани исбот-
ланди. Чунки дамланган чой ярим соат ўтар-ўтмас 
нафақат таъмини, балки барча фойдали хусусият-
ларини йўқотар экан. Агар туриб қолган чой ис-
теъмол қилинса, асаб бузилишларига олиб келар 
ва ошқозон ҳамда тишларда муаммолар туғдирар 
экан. Ошқозон яллиғланиши ва ошқозон ярасига 
айнан туриб қолган чойлар сабаб бўлади. Шу би-
лан бирга чой ёки қаҳвани иссиқ ҳолда ичиш ҳам 
ярамайди. Сал совутиб ичиш тавсия этилади.

Ўзбекистонда чой ичиш миллий маданияти-

миз -
н и н г 
т а р к и б и й 
қисмига айланган. 
Бирор бир ўтириш чойсиз 
ўтмайди. Овқатдан олдин чой 
узатилади. Таом истеъмолидан кейин 
ҳам чой ичилади. Биргаликда чойхўрлик ўз-
бекларнинг қадимий анъанасидир. Бу – одам-
ларни бир-бирига яқинлаштиришга хизмат қи-
лади. Минтақаларга қараб кўк ёки қора чой 
ичилади. Чой асосан пиёлаларда узатилади. Ўз-
бекларда чой дамлашнинг бошқа халқлардан 
фарқли жиҳати бор. Чойнакка дамланган чой 
уч марта пиёлага қуйилиб, яна чойнакка қайта-
рилади. «Шу тариқа чой яхши дамланади», де-
ган қарашлар бор. Бир қатор минтақаларда пи-
ёла тўлдирилган ҳолда меҳмонларга узатилса, 
Тошкентда пиёланинг ярмисигача чой қуйилади. 
Яқин-яқингача чойга сут қўшиларди. Бу ширчой 
дейилади. Чойга сут қўшиш одати қишлоқ оила-
ларида ҳамон сақланиб қолган. Чойга мураббо, 
лимон ва шакар қўшиб ичиш ҳам урфга айлан-
ган.

Минтақамизга чой XIX асрда кириб келган. «Ун-
гача аждодоларимиз нима ичишган?», деган савол 
туғилиши табиий. Сақланиб қолган урф-одатла-
римизни таҳлил қиладиган бўлсак, яқин-яқингача 
ота-боболаримиз қишин-ёзин мевалардан тайёр-
ланган шарбат ичишган. Қишда олма, шафтоли, 
ўрик, гилос, олча ва бошқа мевалардан тайёрлан-
ган қоқилар қайнатилиб ичилган. Бу инсонлар ор-
ганизмига ижобий таъсир қилган. Турли касалли-
кларнинг олдини олган. Болалар соғлом бўлган.

Шарофиддин ТЎЛАГАНОВ,
журналист 

ЧоЙ афзалми ёки қАҲВА?   
Сиз нима дейсиз?


